17 BPAL - PIHA
: Kolegji Universitar “BIZNESI”

el G 3] 5 University College “BIZNESI”
.'9:

Prishtiné

Né bazé té nenit 11 té Statutit té Kolegjit Universitar “Biznesi” né Prishtiné,
Keéshilli i Larté Mésimor-Shkencor i Kolegjit Universitar “Biznesi” mé
14. 07. 2010 miratoi kété:

RREGULLORE
MBI PROCEDUREN DHE MASAT DISIPLINORE

Me dispozitat e Lkésaj Rregulloreje rregullohet: procedura disiplinore pér
personelin e Kolegjit Universitar “Biznesi” (KU “Biznesi”), paraqitja — identifikimi i
shkeljes sé procedurés disiplinore, shkeljet disiplinore, emérimi i komisionit
disiplinor, mbéshtetja e komisionit disiplinor, masat né lidhje me shkeljet
disiplinore dhe céshtje tjera né pajtim me ligjin dhe Statutin e KU “Biznesi”.

I. Procedura disiplinore pér personelin e Kolegjit Universitar “Biznesi”
1. Komisioni disiplinor

Dekani do té formojé njé Komision Disiplinor, i cili do té€ vendosé né rastet qé
kané té béjné me shkeljet serioze té€ supozuara.
Komisioni do té pérbéhet nga tre anétaré té pérhershém: njé nga dekanati,
sekretari i KU “Biznesi” dhe njé anétar nga stafi akademik; dy anétare te
pérkohshém qé zgjidhen sipas natyrés sé shkeljes.
Mandati i anétaréve té komisionit disiplinor do té€ zgjasé aq sa zgjat edhe mandati
i organit, i cili e ka eméruar kété komision.
Né rastet e konfliktit té interesit kur objektiviteti i anétarit do té vihet né dyshim,
anétari i komisionit do té zévendésohet dhe do té caktohet njé zévendés pér até
seancé té vecanté dhe até né rastet:

- ku anétari i komisionit é€shté né pozité té€ udhéheqésit ndaj shkelésit té
supozuar;

- ku ai/ajo ka lidhje me shkelésin nga ana familjare.

- ku anétari i komisionit ka gené viktimé e shkelésit t€ supozuar ose ka
lidhje me viktimén nga ana familjare.

2. Mbéshtetja e Komisionit disiplinor

Shérbimi profesional i KU “Biznesi”, njésive akademike dhe njésive té tjera
organizative, do ti ofrojé Komisionit disiplinor:

- sigurimin e késhillave dhe udhézimeve pér anétarét e komisionit,

- grumbullimin e déshmive té€ dokumentuara,

- pérgatitjen e orarit t€ seancave,

- njoftimin e personave qé kérkohet té jené prezent pér detajet e
vendtakimit, datén dhe kohén e seancés,

- mbajtjen e procesverbalit pér seancén disiplinore dhe vendosja e tij né
dosjen e kandidatit, dhe c¢éshtje tjera qé kérkohen pér zhvillimin e procedurés.



Seanca disiplinore duhet té€ mbahet sa mé shpejt qé éshté e mundur, dhe né cdo
rast jo mé voné se 30 dité, kurse vendimi duhet t€ merret brenda 60 ditéve
kalendarike, prej dités sé lajmérimit té rastit.
Komisioni disiplinor:

- do té dégjojé déshmité;

- do té pércaktojé, né bazé té evidencés, nése shkelja éshté kryer;

- do té propozojé masén disiplinore.
Qéllimi i seancés éshté té vértetojé faktet.
Vendimi duhet t’i komunikohet shkelésit brenda 5 ditésh nga data e marrjes sé
vendimit. Procesverbali dhe Vendimi i Komisionit duhet t€ vendosen né dosjen e
personit.

3. Prezantimi dhe identifikimi i shkeljes disiplinore

Cdo shkelje e dyshuar ose e supozuar duhet té paraqitet te udhé€heqési i njésisé
organizative t€ KU “Biznesi”, respektivisht té departamentit ose te administrata
(né tekstin e métejmé: te udhéheqgési i njésisé pérkatése).
Udhéheqési i njésisé pérkatése menjéheré pas pranimit té raportit me gojé apo me
shkrim pér shkelje té supozuar disiplinore, duhet q& né afat prej tre ditéve t’ia
paragesé rastin komisionit disiplinor, té intervistoj shkelésin e supozuar dhe
personin qé ka raportuar, té€ analizoj detajet e dhéna né deklaraté, dhe sipas
vlerésimit sé tij do té vendosé se a do té jeté shkelje e natyrés sé€ lehté apo e
réndé.

- Né marrjen e vendimit, udhéheqési i njésisé pérkatése do t€ mbéshtetet né
dispozitat e késaj Rregulloreje.

4. Shkeljet disiplinore

a) Shkelje e lehté disiplinore konsiderohet:

- Mungesa e paarsyeshme né puné, gabimet e vogla té pakujdesshme ose
gabimet e pérséritura qé nuk do té jené temé gé té formojné procedura
disiplinore, do t€ merren si shkelje e lehté disiplinore.

- Komisioni disiplinor do té€ mbledhé dhe rishqyrtojé ¢cdo dokument ose
evidencé qé ka lidhje me rastin, do té marré né pyetje shkelésin e supozuar,
deklaratén e tij, personin qé ka paraqitur rastin e supozuar dhe secilin gé ka
informata né lidhje me rastin.

- Intervistimi duhet t€ mbahet sa mé shpejt qé éshté e mundur, brenda 3
ditéve té punés pas paraqitjes sé€ rastit me géllim té pércaktimit se a éshté béré
shkelje e lehté apo aty ka déshmi se éshté kryer shkelje e réndé.

- Nése Komisioni disiplinor konkludon se éshté béré shkelje e lehté dhe
éshté hera e paré, at€heré shkelésit i jepet paralajmérim verbal, kurse pér shkelje
té pérséritur pason paralajmérim me shkrim dhe até jo mé larg se 3 dité€ pune pas
intervistés.

- Procesverbali i paralajmérimit me gojé dhe me shkrim duhet té vendoset
né dosjen personale té shkelésit.

b) Pércaktimi i shkeljes sé réndé disiplinore



- Nése udhéheqési i njésis€ pérkatése konkludon se éshté kryer shkelje e
réndé ai/ajo do té paraqesé rastin te Komisioni disiplinor i KU “Biznesi” i
themeluar nga dekani. Komisioni disiplinor do té intervistojé shkelésin e
supozuar brenda 5 ditésh prej momentit qé €shté referuar te Komisioni disiplinor
dhe do té sqarohet:

- natyra e shkeljes sé€ supozuar,

- qé shkelja e supozuar té trajtohet si serioze dhe éshté referuar te
Komisioni disiplinor,

- kur dhe ku do té mbahet seanca e komisionit disiplinor brenda 30 ditéve
té intervistés,

- qé€ ai mund té shogérohet né seancé nga njé i punésuar tjetér.

Kur ka evidencé té dhunés ndaj njerézve té tjeré ose rrezik ndaj pronés,
Udhéheqési i njésisé pérkatése mund té vendos t€ suspendojé (pezullojé)
shkelésin e supozuar nga puna dhe até me pagesé€ pér kohén derisa hetimet dhe
procedura disiplinore té jené duke u zhvilluar.

Si shkelje disiplinore serioze — e réndé konsiderohet:

- Kundérshtimi i paarsyeshém pér kryerjen e detyrave té pércaktuara né
kontratén e punés;

- Vjedhja, mashtrimi, falsifikimi, démtimi ose shfrytézimi i paautorizuar i
pasurisé sé KU “Biznesi”;

- Prishja e kodit té mirésjelljes né KU “Biznesi”;

- Mungesa e paarsyeshme né€ puné mé shumé se 5 dité radhazi pa asnjé
arsye dhe pa e lajméruar mungesén,;

- Gabimet e pérséritura té cilat me shpeshtésiné dhe peshén e tyre e
crregullojné ecuriné normale té punés;

- Diskriminimi ose keqtrajtimi i drejtpérdrejté ose jo i drejtpérdrejté, kundér
personit tjetér té Kolegjit, né bazé té gjinisé, racés, ngjyrés, gjuheés, religjionit,
banimit, mendimeve politike, origjinés sociale, dhe rasteve tjera t&€ mbrojtura me
ligj;

- Abuzimet pér géllime té uléta morale, shkelja e dinjitetit t€ personit né
puné gé éshté e padéshirueshme ose fyese e cila krijon armiqgési, duke kércénuar
ose frikésuar até person;

- Sjellja e papranueshme jashté vendit té€ punés gqé nuk pérkon me
rregulloret e personelit ose studentit né KU “Biznesi” dhe e cila mund ta
diskreditojé Kolegjin.

- Démtimi i pronés me paramendim,;

- Mos ruajtja e sekreteve zyrtare-profesionale;

- Paaftési serioze gjaté punés e shkaktuar nga alkooli ose droga;

-Dhénia e deklaratés sé pavérteté né€ lidhje me konfliktin e interesit.

-Sjellje agresive, kércénuese ose fyese né vendin e punés, dhe shkelje té
ngjashme té parapara me Ligj dhe akte tjera té KU “Biznesi”.

5. Masat pér shkeljet e rénda disiplinore
Komisioni disiplinor pas shqyrtimit té€ hollésishém té rastit i propozon Organit

pérkatés qé té aplikojé kéto masa:
- vérejtje me shkrim



- vérejtja e fundit
ndalim i pagesés nga 10% deri né 15%
ndalim i rritjes sé pagés deri né njé vjet,
mos ngritje e pozités deri né 3 vjet,
ulja e pozités dhe

- ndérprerja e marrédhénies sé punés.
Masat disiplinore té parashikuara né alinené 1 dhe 2 té kétij neni do té
shqiptohen nga ana e Udhéheqésit t€ njésisé pérkatése, ndérsa masat disiplinore
nga alineja 3-7 té kétij neni me propozimin e Komisionit disiplinor do té
shqiptohen nga Dekani.

6. Procedura e ankesave

Procedura e ankesave ka pér qéllim té€ mbrojé personin dhe studentin nga
vendimet e padrejta.

Personi i pakénaqur me Vendimin me té cilin i éshté shqiptuar masa disiplinore
ka té drejté ankese né Komisionin pér ankesa té KU “Biznesi”.

Personi i pakénaqur lidhur me ankesén ka té drejté né mbrojtje t&€ métejshme
gjyqésore konform legjislacionit té punés.

7. Emérimi i komisionit té ankesave

Dekani (né tekstin e métejshém organi pérkatés) do té€ emérojé njé komision té
ankesave.
Komisioni do té pérbéhet nga tre anétaré té€ pérhershém nga radha e anétaréve té
Organit pérkatés.
Mandati i anétaréve té komisionit pér ankesa do té zgjasé aq sa zgjat edhe
mandati i organit i cili e ka eméruar kété komision.
Anétarét e komisionit t€& ankesave nuk mund té jené edhe anétare té komisionit
disiplinor.
Né rast té konfliktit té interesit anétari i komisionit té ankesave térhiget dhe
zévendésohet pér até seancé té vecanté, nése:

- &shté né raport menaxhimi drejtues me ankuesin ose éshté i aférm me té
nga ana familjare,

- ka lidhje familjare me shkelésin,

- éshté i implikuar né incident (ngjarje) qé éshté temé e ankesés.
Paraqitési i ankesés duhet té paraqesé fakte, argumente dhe prova té reja duke
pérmbledhur shkurtimisht arsyet pér ankesé.
Seanca pér shqyrtimin e ankesave duhet t€ mbahet sa mé shpejt qé éshté e
mundur dhe pér ¢do rast jo mé voné se 30 dité nga dita kur ankesa i éshté
drejtuar kom. té ankesave.
Komisioni ankesave do té:

- rishqyrtojé déshminé,

- pércaktojé né bazé té€ déshmive a duhet ankesa té pranohet,

- pérshkruan masén disiplinore té€ pérmirésimit qé duhet té zbatohet, jo mé
té lart se masa e rekomanduar nga Komisioni disiplinor.
Komisioni mund té kérkojé prezencén e déshmitaréve pér t€ déshmuar pér rastin.



Qéllimi i komisionit té€ ankesave éshté qé té marré parasysh déshminé né ankesé,
duke marré déshmi plotésuese né gjetjen fakteve té bazuara.

Seanca e dégjimit duhet té kompletohet sa mé shpejt gé t€ mundet dhe komisioni
duhet té vendosé brenda 15 ditéve prej dités ku rasti i éshté paraqitur komisionit.
Komisioni vendos me shumicén e votave té anétaréve.

Organi pérkatés né bazé té propozimit t€ Komisionit merr Vendim i cili i kumtohet
ankuesit brenda 5 ditéve nga dita e marrjes.

Procesverbali i komisionit té ankesave duhet té vendoset né dosjen e ankuesit.

8. Kjo Rregullore hyn né fuqi né ditén e miratimit.

Prof. Dr. Shyqeri Kabashi

Dekan



